ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ
ՄԱՅԻՍԻ 11-Ի № 734-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ
ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ԼՐԱՄՇԱԿՎԱԾ ՆԱԽԱԳԾԻ

Հայաստանի Հանրապետության կառավարության 2023 թվականի մայիսի 11-ի` «Հայաստանի Հանրապետության վարչապետի հովանու ներքո ուժային կառույցների միջև անցկացվող ռազմամարզական խաղերի կանոնակարգը, կազմակերպման և անցկացման կազմկոմիտեի կազմը, մասնակցության հայտի օրինակելի ձևը, ստուգողական կետի նկարագրի սյունակներում կիրառվող նշանների օրինակելի ձևը, նախահաշիվը և ժամանակացույցը հաստատելու մասին» № 734--Լ որոշման (այսուհետ՝ Որոշում) մեջ փոփոխություն և լրացումներ կատարելու անհրաժեշտություն:
Ընթացիկ իրավիճակը և խնդիրները.
Գործող Որոշման մեջ թույլ է տրվել վրիպակ՝ Որոշման N 1 հավելվածի 4-րդ կետի 2-րդ ենթակետում բաց են թողնվել «ռազմականացված կրոսավազքի փոխանցումավազք» բառերը), որի հետևանքով 1 մրցաձևի պարգևատրման գումար նախահաշվում (N 5 հավելված) չի հաշվարկվել:
Կարգավորման նպատակը և բնույթը.
Որոշման նախագծի ընդունմամբ կուղղվի վրիպակը, որի արդյունքում ռազմական խաղերի բոլոր մրցանակակիրների և հաղթողների համար կապահովվի պարգևատրման համար հավասար պայմաններ:
Նախագծի մշակման գործընթացում ներգրավված ինստիտուտները և անձինք.
Հայաստանի Հանրապետության կրթության, գիտության, մշակույթի և սպորտի և Հայաստանի Հանրապետության պաշտպանության նախարարությունների մասնագետներ:
Իրավական ակտի կիրարկման դեպքում ակնկալվող արդյունքը.
Որոշման ընդունման դեպքում ակնկալվում է բանակային խաղերի բոլոր մրցանակակիրների և հաղթողների համար պարգևատրման հավասար պայմանների և մարզական առողջ մթնոլորտի ստեղծում:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]Հայաստանի Հանրապետության կառավարության որոշման ընդունման կապակցությամբ 2023 թվականի Հայաստանի Հանրապետության պետական կամ տեղական ինքնակառավարման մարմինների բյուջեում եկամուտների ավելացում կամ նվազեցում չի առաջանում, իսկ ծախսերն ավելանում են 2.436.795 դրամով: Ծախսերը նախատեսվում է իրականացնել ՀՀ պետական բյուջեի միջոցների հաշվին:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն».
Նախագիծը բխում է 2021 թվականի օգոստոսի 18-ի՝ «ՀՀ կառավարության ծրագրի մասին» ՀՀ կառավարության № 1363-Ա որոշման 4.8-րդ կետի դրույթներից, մասնավորապես՝ կառավարությունը Հայաստանի Հանրապետությունում ֆիզիկական կուլտուրայի և սպորտի միջոցով խթանելու է բնակչության շրջանում առողջ ապրելակերպի և ակտիվ հանգստի արմատավորումը, բնակչության առողջության ամրապնդումը, երկարակեցությունը, հայրենիքի պաշտպանությանը պատրաստ սերունդների դաստիարակումը:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան:
